
KAPITULU 20
Despertamentu Relijiozu Boot Ida

<&

P rofesia kona-ba anju primeiru nia mensajen iha Apokalipse 14 f6

sai ona katak sei mosu despertamentu relijiozu boot ida (ema
hadeer iha fiar) bainhira ema haklaken Kristu nia mai lalais. Ema
haree anju ida semo “iha lalehan nia klaran, ho evanjelhu rohan-laek
atu prega ba sira ne'ebé hela iha rai, no ba nasaun, no suku, no lian,
no povu hotu”” “Ho lian makaas” nia f6 sai mensajen ne'e: “Hamta'uk
Maromak, no f6 gléria ba Nia; tanba Ninia julgamentu nia oras to'o
ona: no adora Nia ne'ebé halo lalehan, no rai, no tasi, no bee-matan
sira!” Versikulu 6, 7.

Faktu katak Biblia dehan anju ida mak arauto ba avizu ne'e iha
signifikadu boot. Liuhusi mensajeiru lalehan nian nia moos, gloria no
kbiit, Maromak nia matenek hakarak hatudu oinsé aas servisu ne'ebé
mensajen ne'e sei kumpre, no kbiit no gloria ne'ebé sei akompafa
mensajen ne'e. No anju ne'e nia semo “iha lalehan nia klaran”, “lian
makaas” ne'ebé nia uza hodi fo sai avizu ne'e, no mensajen ne'e nia
hato'o ba sira hotu “ne'ebé hela iha rai"—“ba nasaun, no suku, no lian,
no povu hotu”—hatudu katak movimentu ne'e sei la'o lalais no sei to'o
mundu tomak.

Mensajen ne'e rasik f6 naroman kona-ba tempu ne'ebé movimentu
ne'e sei akontese. Biblia dehan mensajen ne'e parte ida husi
“evanjelhu rohan-laek”; no nia {6 sai katak julgamentu haht ona. Ema
haklaken ona mensajen salvasaun nian iha tempu hotu-hotu; maibé
mensajen ida ne'e mak parte ida husi evanjelhu ne'ebé ema bele

haklaken de'it iha loron ikus sira, tanba sé iha tempu ne'eba mak loos
katak julgamentu nia oras to'o ona. Profesia sira hatudu eventu sira
ne'ebé tuir malu, to'o julgamentu nia hahu. Ida ne'e loos liu-liu ba
livru Daniel. Maibé parte husi ninia profesia ne'ebé ko'alia kona-ba
loron ikus sira, Maromak haruka Daniel atu taka no tau karimbu “to'o
iha tempu nia rohan” To'o ita to'o tempu ne'e, ema la bele haklaken
mensajen ida kona-ba julgamentu ne'ebé haht husi profesia sira-nia
kumprimentu. Maibé iha tempu nia rohan, profeta dehan, “Ema barak
sei la'o ba-mai, no konesimentu sei aumenta.” Daniel 12:4.

Apostolu Paulo f6 avizu ba igreja atu la hein Kristu nia mai iha
ninia tempu. “Loron ne'e sei la mai,” nia dehan, “se apostazia la mai
uluk, no sala nia ema ne'e la hatudu an” 2 Tesalénika 2:3. To'o
apostazia boot ne'e liu tiha, no tempu naruk ne'ebé “sala nia ema”
ukun, mak ita bele hein ita-nia Na'i nia mai. “Sala nia ema” ne'ebé
Biblia moés hanaran “injustisa nia mistériu’, “lakon nia oan” no “ema
aat ne'e’, reprezenta papadu (Papa nia ukun), ne'ebé, tuir profesia f6
sai ona, sei kaer nafatin ninia ukun boot durante tinan 1260. Tempu
ne'e remata iha 1798. Kristu nia mai la bele akontese molok tempu
ne'e. Paulo nia avizu kobre tempu kristaun tomak to'o tinan 1798.
Depois tempu ne'e mak ema tenke haklaken mensajen kona-ba Kristu
nia mai dala rua.

Iha tempu sira liu ba, la iha ema ida hato'o mensajen hanesan ne'e.
Hanesan ita haree ona, Paulo la haklaken; nia hatudu ba ninia maun-
alin sira katak Na'i nia mai sei akontese iha futuru ne'ebé dook hela.
Reformador sira la haklaken. Martinho Luther tau julgamentu besik
tinan atus tolu iha futuru husi ninia tempu. Maibé dezde 1798 livru
Daniel nia karimbu loke ona, ema-nia matenek kona-ba profesia sira
aumenta ona, no ema barak haklaken ona mensajen solene katak
julgamentu besik ona.

Hanesan Reforma boot iha sékulu sanulu resin neen, movimentu
Adventu mosu iha tempu hanesan iha rai oioin iha mundu kristaun.

Tha Europa no iha Amérika, Maromak lori ema fiar no orasaun nian
atu estuda profesia sira, no bainhira sira tuir profesia ne'ebé
Maromak inspira, sira haree prova ne'ebé konvense katak buat hotu
nia rohan besik ona. Iha rai oioin iha grupu kristaun ki'ik sira ne'ebé
moris mesak, ne'ebé, so liuhusi estuda Eskritura, to'o fiar katak
Salvador nia mai besik ona.

Iha 1821, tinan tolu depois Miller to'o ninia esplikasaun kona-ba
profesia sira ne'ebé hatudu ba julgamentu nia tempu, Dr. Joseph
Wolff, “misionariu ba mundu”, haht haklaken Na'i nia mai lalais. Wolff
moris iha Alemana, husi aman-inan Ebreu, no ninia aman mak rabi
(mestre Judeu) ida. Bainhira nia sei ki'ik tebes, nia fiar ona katak
relijiaun kristaun loos. Ho hanoin ne'ebé ativu no gosta husu, nia rona
ho laran-manas konversa sira iha ninia aman nia uma, bainhira Ebreu
devotu sira halibur loron-loron atu ko'alia kona-ba sira-nia povu nia
esperansa no hein, Mesias ne'ebé atu mai nia gloria, no Israel nia
restaurasaun. Loron ida nia rona ema temi Jesus husi Nazaré, no
labarik ne'e husu sé mak Nia. Sira hatan: “Judeu ida ho talentu boot
liu; maibé tanba Nia hatete an katak Nia mak Mesias, tribunal Judeu
f6 sentensa mate ba Nia” Labarik ne'e husu fali: “Tanba saida mak
Jerusalém hetan destruisaun, no tanba saida mak ita sai prizioneiru?”
Ninia aman hatan: “Ai, ai! Tanba Judeu sira oho profeta sira” Kedas
mosu hanoin ida iha labarik nia laran: “Karik Jesus mos profeta ida, no
Judeu sira oho Nia maske Nia la iha sala”—Travels and Adventures of
the Rev. Joseph Wolff, vol. 1, p. 6. Sentimentu ne'e forte tebes, to'o
maske sira bandu nia atu tama igreja kristaun, dala barak nia hein iha
li'ur atu rona prega.

Bainhira nia foin tinan hitu, nia ko'alia ho orgullu ba nia vizifiu
kristaun katuas ida kona-ba Israel nia vitoria iha futuru bainhira
Mesias mai, maibé katuas ne'e dehan ho laran-di'ak: “Oan doben, ha'u
sei f6 hatene ba 6 sé mak Mesias loos: Nia mak Jesus husi Nazaré, ...
ne'ebé 6-nia bei-ala sira hedi iha krus, hanesan sira halo ba profeta

uluk sira. B4 uma no lee Isaias kapitulu lima-nulu resin tolu, no 6 sei
fiar katak Jesus Kristu mak Maromak nia Oan."—Ibid., vol. 1, p. 7. Kedas
fiar ida kaer metin nia laran. Nia ba uma no lee Eskritura ne'e, no
hakfodak haree oinsa perfeitu mak ida ne'e kumpre ona iha Jesus husi
Nazaré. Kristaun ne'e nia liafuan loos ka? Labarik ne'e husu ninia
aman atu esplika profesia ne'e, maibé nia aman nonok de'it ho laran-
toos tebes, to'o nia nunka tan barani ko'alia kona-ba asuntu ne'e.
Maibé ida ne'e halo de'it ninia hakarak aumenta atu hatene liu tan
kona-ba relijiaun kristaun.

Tha ninia uma Judeu sira subar ho kuidadu matenek ne'ebé nia
buka; maibé bainhira nia foin tinan sanulu resin ida, nia husik ninia
aman nia uma no sai ba mundu atu hetan edukasaun ba nia an, atu
hili ninia relijiaun no ninia servisu ba moris tomak. Ba tempu balu nia
hela ho familia balu, maibé lalais sira duni sai nia hanesan apostata
(ema ne'ebé husik ninia fiar), no mesak de'it no la iha osan, nia tenke
buka ninia dalan rasik iha ema la konese sira-nia leet. Nia la'o husi
fatin ida ba fatin seluk, estuda ho badinas no buka moris hodi hanorin
lian Ebreu. Liuhusi mestre katoéliku ida nia influénsia, nia simu Roma
nia fiar no deside atu sai misionariu ida ba ninia povu rasik. Ho
objetivu ne'e, tinan balu depois, nia ba kontinua ninia estudu iha
Kolejiu Propaganda nian iha Roma. Tha ne'ebd, ninia hahalok atu
hanoin mesak no ko'alia loloos halo ema akuza nia ho erezia (hanorin
sala). Nia ataka ho klaru buat aat sira iha igreja no hatete katak
presiza reforma. Maske uluk Papa nia ofisial boot sira trata nia ho
favor espesial, depois tempu balu sira hasai nia husi Roma. Tha igreja
nia vijilansia okos nia la'o husi fatin ida ba fatin seluk, to'o sai klaru
katak sira nunka bele halo nia hakru'uk ba Romanizmu nia kanga. Sira
deklara katak nia la bele hadi'a tan, no husik nia livre atu ba fatin
ne'ebé nia hakarak. Agora nia ba Inglaterra no, bainhira nia hatete an
katak nia fiar protestante, nia tama Igreja Inglaterra nian. Depois
estuda tinan rua, iha 1821 nia haht ninia misaun.

Maske Wolff simu lia-loos boot kona-ba Kristu nia mai dala uluk
nu'udar “Ema ida ho laran susar, no ne'ebé hatene laran taridu”, nia
haree katak profesia sira hatudu ho klaru hanesan moés Ninia mai dala
rua ho kbiit no gloria. No maske nia buka atu lori ninia povu ba Jesus
husi Nazaré nu'udar Ida ne'ebé Maromak promete ona, no hatudu ba
sira Ninia mai dala uluk ho humildade nu'udar sakrifisiu ba ema nia
sala, nia mos hanorin sira kona-ba Ninia mai dala rua nu'udar liurai
no salva-na'in.

Nia dehan: “Jesus husi Nazaré, Mesias loos, ne'ebé ema kuku Ninia
liman no ain, ne'ebé ema lori hanesan bibi oan ida ba oho, ne'ebé mak
Ema ho laran susar no hatene laran taridu, ne'ebé, depois ema hasai
ona kbiit-ukun husi Juda, no kbiit halo lei husi ninia ain nia leet, mai
dala uluk; Nia sei mai dala rua iha lalehan nia kalohan sira, ho Anju
Boot nia korneta” (Joseph Wolff, Researches and Missionary Labors,
page 62) “no sei hamriik iha Foho Oliveira; no ukun ne'ebé uluk
Maromak entrega ba Adao ba kriasaun, no ne'ebé nia lakon tiha
(Jénesis 1:26; 3:17), sei f6 ba Jesus. Nia sei sai liurai ba mundu tomak.
Kriasaun nia hakilar no tanis sei para, maibé ema sei rona kanta
hahi'an no agradese nian. ... Bainhira Jesus mai iha Ninia Aman nia
gloria, ho anju santu sira,... ema fiar ne'ebé mate ona sei moris hi'as
uluk. 1 Tesal6nika 4:16; 1 Korinto 15:23. Ida ne'e mak buat ne'ebé ami
kristaun sira hanaran moris hi'as dahuluk. Depois animal sira-nia
mundu sei troka ninia natureza (Isaias 11:6-9), no sei hakru'uk ba
Jesus. Salmu 8. Dame sei ukun iha fatin hotu’—Journal of the Rev.
Joseph Wolff, pages 378, 379. “Na'i sei haree fali mundu, no dehan:
‘Haree, ida ne'e di'ak tebes.”—Ibid., page 294.

Wolff fiar katak Na'i nia mai besik ona; tuir ninia esplikasaun kona-
ba profesia nia tempu sira, rohan boot ne'e sei to'o tinan uitoan de'it
husi tempu ne'ebé Miller hatudu. Ba sira ne'ebé uza Eskritura ne'e,
“kona-ba loron no oras ne'e la iha ema ida hatene” atu dehan katak
ema la bele hatene buat ida kona-ba Na'i nia mai besik ona, Wolft

hatan: “Ita-nia Na'i dehan ka katak ema nunka sei hatene loron no
oras ne'e? Nia la f6 ba ita sinal sira kona-ba tempu, atu ita bele
hatene buat ida, katak Ninia mai besik ona, hanesan ema hatene
bailoron besik ona bainhira ai figeira hasai ninia tahan? Mateus 24:32.
Ita nunka bele hatene tempu ne'e ka, maske Nia rasik haruka ita la'6s
de'it atu lee profeta Daniel, maibé atu komprende? no iha Daniel
rasik, ne'ebé dehan katak liafuan sira taka hela to'o tempu nia rohan
(ne'e mak akontese iha ninia tempu), no katak ‘ema barak sei halai ba-
mai’ (lian Ebreu nia dalan atu dehan haree no hanoin kona-ba tempu
ne'e), no ‘matenek’ (kona-ba tempu ne'e) ‘sei aumenta. Daniel 12:4.
Aleinde ida ne'e, ita-nia Na'i la hakarak dehan liuhusi ida ne'e katak
ema sei la hatene tempu ne'e besik ona, maibé katak ‘loron no oras
loloos la iha ema ida hatene. Nia dehan katak ema sei hatene natoon
liuhusi tempu nia sinal sira, atu halo ita prepara ba Ninia mai,
hanesan Noé prepara r6 boot’—Wolff, Researches and Missionary
Labors, pages 404, 405.

Kona-ba dalan esplika Eskritura ne'ebé ema barak uza, ka dalan
esplika sala, Wolff hakerek: “Igreja kristaun nia parte boot liu sees
ona husi Eskritura nia signifikadu klaru, no fila ona ba Budista sira-
nia sistema fantazia nian, ne'ebé fiar katak ema nia ksolok iha futuru
sei mak la'o ba-mai iha anin; no hanoin katak bainhira sira lee Judeu
sira tenke komprende Jentiu; no bainhira sira lee Jerusalém, sira
tenke komprende igreja; no se Biblia dehan rai, ne'e signifika lalehan;
no ba Na'i nia mai sira tenke komprende sosiedade misiondria sira-
nia progresu; no sa'e ba Na'i nia uma nia foho signifika Metodista sira-
nia enkontru klase boot ida."—Journal of the Rev. Joseph Wolff, page 96.

Durante tinan rua-nulu resin haat, husi 1821 to'o 1845, Wolff l1a'o ba
fatin barak: iha Afrika, nia vizita Ejitu no Abisinia; iha Azia, nia la'o liu
Palestina, Siria, Pérsia, Bokhara no India. Nia mos vizita Estadus
Unidus, no iha dalan ba ne'eba nia prega iha illa Santa Helena. Nia

371



to'o Nova York iha Agostu 1837; no, depois ko'alia iha sidade ne'e, nia
prega iha Philadelphia no Baltimore, no ikus mai nia b4 Washington.
Tha ne'eba, nia dehan, “tanba proposta ida husi eis-Prezidente John
Quincy Adams iha Kongresu nia kidmara ida, Kamara ne'e f6 ho
unanimidade ba ha'u atu uza Kongresu nia Sala ba diskursu ida,
ne'ebé ha'u f6 iha loron Sabadu ida, ho onra katak Kongresu nia
membru hotu mai, no més bispu husi Virginia, no Washington nia
klérigu no sidadaun sira. Governu New Jersey no Pennsylvania nian
nia membru sira mos f6 onra hanesan ba ha'u, no iha sira-nia oin ha'u
f6 diskursu kona-ba ha'u-nia peskiza iha Azia, no més kona-ba Jesus
Kristu nia ukun rasik.’—Ibid., pages 398, 399.

Dr. Wolff la'o iha rai sira ne'ebé fuik liu, la ho protesaun husi
autoridade Europeu ida, no nia hetan susar barak no perigu la bele
sura. Ema baku nia iha ain-kidun no husik nia hamlaha, fa'an nia
hanesan atan, no dala tolu f6 sentensa mate ba nia. Na'ok-teen sira
hasoru nia, no dala balu nia besik mate tanba hamrook. Dala ida ema
hasai buat hotu ne'ebé nia iha, no husik nia atu la'o ain kildmetru atus
ba atus liu foho sira, ho salju baku ninia oin no ninia ain la ho sapatu
sai mate tanba kona rai ne'ebé nakonu ho jelu.

Bainhira ema f6 avizu ba nia atu la ba la ho armas ba tribu fuik no
inimigu sira-nia leet, nia deklara katak nia “iha ona armas”—“orasaun,
laran-manas ba Kristu, no fiar ba Ninia ajuda” Nia dehan: “Ha'u mos
iha domin ba Maromak no ba ha'u-nia maluk iha ha'u-nia fuan, no
Biblia iha ha'u-nia liman”—W.H.D. Adams, In Perils Oft, page 192. Nia
lori Biblia iha lian Ebreu no Inglés ba fatin hotu ne'ebé nia ba. Kona-
ba ninia viajen ida ikus mai nia dehan: “Ha'u ... kaer Biblia loke hela
iha ha'u-nia liman. Ha'u sente katak ha'u-nia kbiit iha Livru ne'e, no
ninia forsa sei hametin ha'u’—Ibid., page 201.

Nune'e nia kontinua ninia servisu to'o mensajen julgamentu nian
to'o ona parte boot husi rai ne'ebé ema hela. Tha Judeu, Turku, Parsi,
Hindu no nasaun no rasa oioin seluk nia leet nia fahe Maromak nia

liafuan iha lian oioin ne'e, no iha fatin hotu nia f6 sai Mesias nia ukun
ne'ebé besik ona.

Iha ninia viajen iha Bokhara nia hetan povu ida ne'ebé hela dook
no mesak, ne'ebé fiar doutrina kona-ba Na'i nia mai lalais. Arabe sira
husi Iémen, nia dehan, “iha livru ida naran Seera, ne'ebé f6 sai Kristu
nia mai dala rua no Ninia ukun iha gloria; no sira hein eventu boot
sira atu akontese iha tinan 1840”—Journal of the Rev. Joseph Wolff,
page 377. “Iha Iémen ... ha'u hela loron neen ho Rekab nia oan sira.
Sira la hemu tua uvas, la kuda uvas, la kari fini, no hela iha tenda, no
hanoin hela Jonadab, Rekab nia oan mane, katuas di'ak uluk; no ha'u
hetan iha sira-nia leet Israel nia oan sira, husi Dan nia tribu, ... ne'ebé
hein, hamutuk ho Rekab nia oan sira, Mesias nia to'o lalais iha lalehan
nia kalohan sira”—Ibid., page 389.

Misionariu seluk hetan fiar hanesan iha Tartaria. Amu-lulik
Tartaru ida husu misionariu ne'e bainhira mak Kristu sei mai dala rua.
Bainhira misionariu hatan katak nia la hatene buat ida kona-ba ida
ne'e, amu-lulik ne'e hakfodak tebes tanba ema ida ne'ebé hatete an
mestre Biblia nian la hatene, no nia f6 sai ninia fiar rasik, ne'ebé haht
husi profesia, katak Kristu sei mai besik tinan 1844.

Kedas iha 1826 ema haht haklaken mensajen Adventu nian iha
Inglaterra. Movimentu iha ne'eba la hetan forma klaru hanesan iha
Ameérika; ema la hanorin barak tempu loloos ba Na'i nia mai, maibé
ema haklaken iha fatin barak lia-loos boot kona-ba Kristu nia mai
lalais ho kbiit no gloria. No la'ds de'it iha ema sira ne'ebé la konkorda
ho igreja ofisidll no nonkonformista (ema sira ne'ebé la tuir igreja
ofisial nia regra) sira-nia leet. Mourant Brock, hakerek-na'in Inglés
ida, dehan katak besik pastor atus hitu husi Igreja Inglaterra nian
haklaken hela “reinu nia evanjelhu ida ne'e” ne'e. Mensajen ne'ebé
hatudu tinan 1844 nu'udar tempu ba Na'i nia mai, ema moés hato'o iha
Gra-Bretana. Publikasaun Adventu nian husi Estadus Unidus ema
fahe iha fatin barak. Ema imprime fali livru no jornal sira iha

Inglaterra. No iha 1842 Robert Winter, ema Inglés ida husi moris,
ne'ebé simu ona fiar Adventu iha Amérika, fila fali ba ninia rai atu f6
sai Na'i nia mai. Ema barak servisu hamutuk ho nia, no ema haklaken
mensajen julgamentu nian iha parte oioin iha Inglaterra.

ITha Amérika Sul, iha moris fuik no amu-lulik sira-nia lohi nia
klaran, Lacunza, ema Espana nian no Jezuita ida, hetan dalan ba
Eskritura no nune'e simu lia-loos kona-ba Kristu nia fila mai lalais.
Nia sente obrigadu atu f6 avizu, maibé nia hakarak mos halai husi
Roma nia kastigu, tan ne'e nia publika ninia hanoin ho naran falsu
“Rabi Ben-Ezra” no hatudu an hanesan Judeu ida ne'ebé konverte
ona. Lacunza moris iha sékulu sanulu resin ualu, maibé besik 1825
ninia livru to'o Londres, no ema tradas ba lian Inglés. Livru ne'e nia
publikasaun halo interese ne'ebé haht ona moris iha Inglaterra kona-
ba Kristu nia mai dala rua sai klean liu tan.

Iha Alemana, iha sékulu sanulu resin ualu, Bengel hanorin ona
doutrina ne'e. Nia pastor ida iha Igreja Luteranu no matenek-na'in
Biblia nian no kritiku ne'ebé ema kofiese tebes. Bainhira nia remata
ninia edukasaun, Bengel “f6 an ba estuda teolojia, ne'ebé ninia hanoin
seriu no relijiozu, ne'ebé sai klean liu tanba ninia edukasaun no
disiplina iha ninia moris foin-sa'e, lori nia ho natural. Hanesan joven
seluk ne'ebé hanoin klean, uluk no depois, nia tenke funu hasoru
davida no susar sira kona-ba relijiaun, no nia temi, ho sentimentu
boot, ‘rama barak ne'ebé tuda tama ninia fuan kiak, no halo ninia
tempu joven susar atu hatan.” Bainhira nia sai membru ida husi
konsistoriu (konsellu igreja nian) iha Wurttemberg, nia defende
liberdade relijiaun nian. “Maske nia defende igreja nia direitu no
privilejiu sira, nia mos defende atu f6 liberdade hotu ne'ebé razoavel
ba sira ne'ebé sente katak, tanba sira-nia konsiénsia, sira tenke sai
husi igreja nia komunaun”—Encyclopaedia Britannica, 9th ed., art.
“Bengel” Politika ne'e nia rezultadu di'ak ema sei sente nafatin iha
ninia provinsia.

Bainhira nia prepara hela prega ida husi Apokalipse 21 ba Domingu
Adventu nian, mak naroman kona-ba Kristu nia mai dala rua tama
Bengel nia hanoin. Apokalipse nia profesia sira loke ba ninia
komprensaun hanesan nunka uluk. Tanba nia sente makaas tebes
oinsa importante no furak liu buat sira ne'ebé profeta hatudu, nia
tenke husik ba tempu balu atu hanoin kona-ba asuntu ne'e. lha
pulpitu asuntu ne'e mosu fali ba nia ho klaru no ho kbiit tomak. Husi
tempu ne'eba nia f6 an atu estuda profesia sira, liu-liu Apokalipse
nian, no lalais nia to'o fiar katak profesia sira hatudu katak Kristu nia
mai besik ona. Data ne'ebé nia hatudu nu'udar tempu ba Kristu nia
mai dala rua, tinan uitoan de'it husi data ne'ebé depois Miller hatudu.

Bengel nia hakerek sira fahe ona ba mundu kristaun tomak. Ninia
hanoin kona-ba profesia ema barak simu iha ninia estadu rasik
Wurttemberg, no uitoan iha Alemana nia parte seluk. Movimentu ne'e
kontinua depois nia mate, no ema rona mensajen Adventu nian iha
Alemana iha tempu hanesan ne'ebé nia hetan atensaun iha rai seluk.
Kedas iha tempu uluk ema fiar balu ba Rusia no harii kolonia sira iha
ne'eba, no Alemana nia igreja sira iha rai ne'e sei kaer nafatin fiar
kona-ba Kristu nia mai lalais.

Naroman ne'e moés nabilan iha Fransa no Suisa. Iha Jenebra, fatin
ne'ebé Farel no Calvino fahe ona Reforma nia lia-loos, Gaussen
haklaken mensajen kona-ba Kristu nia mai dala rua. Bainhira nia sei
estudante iha eskola, Gaussen hasoru espiritu razionalizmu nian
ne'ebé nakonu iha Europa tomak iha sékulu sanulu resin ualu nia
parte ikus no sékulu sanulu resin sia nia haht; no bainhira nia tama
servisu pastor nian, nia la'és de'it la hatene fiar loos, maibé nia mos
hakarak duvida buat hotu. Bainhira nia sei joven, nia haht interese
atu estuda profesia. Depois lee Rollin nia livru Istoria Antiga, nia
haree Daniel kapitulu rua, no nia hakfodak haree oinsa loloos tebes
mak profesia ne'e kumpre ona, hanesan istoriador ne'e nia rejistu

hatudu. Ida ne'e mak testemunha ida ba Eskritura nia inspirasaun,
ne'ebé sai hanesan ankora ida ba nia iha perigu sira tinan sira tuir
mai. Nia la bele sente kontente ho razionalizmu nia hanorin sira, no
bainhira nia estuda Biblia no buka naroman ne'ebé klaru liu, depois
tempu balu Maromak lori nia ba fiar ida ne'ebé metin.

Bainhira nia kontinua estuda profesia sira, nia to'o fiar katak Na'i
nia mai besik ona. Tanba nia sente oinsa solene no importante lia-
loos boot ne'e, nia hakarak hato'o ba povu; maibé fiar ne'ebé ema
barak kaer, katak Daniel nia profesia sira mistériu no ema la bele
komprende, sai hanesan obstakulu boot ida iha ninia dalan. Ikus mai
nia deside—hanesan Farel halo ona uluk bainhira nia haklaken
evanjelhu iha Jenebra—atu haha ho labarik sira, no liuhusi sira nia
hein atu halo aman-inan sira mos interese.

Depois, bainhira nia ko'alia kona-ba ninia objetivu iha servisu ne'e,
nia dehan: “Ha'u hakarak ema komprende ida ne'e: la'0s tanba ninia
importansia ki'ik, maibé kontrariu, tanba ninia folin boot, mak ha'u
hakarak hato'o iha forma simples ida ne'e, no ha'u hato'o ba labarik
sira. Ha'u hakarak ema rona ha'u, no ha'u ta'uk katak ema sei la rona
se ha'u ko'alia uluk ba ema boot sira” “Tan ne'e ha'u deside atu ba ba
sira ne'ebé ki'ik liu. Ha'u halibur labarik sira atu rona; se grupu ne'e
sai boot, se ema haree katak sira rona, sira kontente, sira interese,
katak sira komprende no esplika asuntu ne'e, ha'u fiar katak lalais
ha'u sei iha grupu daruak ida, no ema boot sira mos sei haree katak
vale atu tuur no estuda. Bainhira ida ne'e akontese, servisu ne'e
manan ona.’—L. Gaussen, Daniel the Prophet, vol. 2, Preface.

Esforsu ne'e hetan susesu. Bainhira nia ko'alia ba labarik sira, ema
boot sira mai rona. Ninia igreja nia galeria sira nakonu ho ema ne'ebé
rona ho atensaun. Iha sira-nia leet iha ema ho kargu aas no ema
matenek, no ema la kofiese no estranjeiru sira ne'ebé vizita Jenebra;

no nune'e mensajen ne'e to'o fatin seluk.

Tanba susesu ne'e fo laran-metin ba nia, Gaussen publika ninia
lisaun sira, ho esperansa atu hamoris estudu kona-ba livru profesia
nian iha povu ne'ebé ko'alia lian Fransés sira-nia igreja. Gaussen
dehan: “Publika hanorin ne'ebé f6 ba labarik sira, ne'e hanesan dehan
ba ema boot sira, ne'ebé dala barak la tau atensaun ba livru sira ne'e
ho razaun falsu katak livru sira ne'e nakukun, ‘Oinsid mak livru sira
ne'e bele nakukun, tanba imi-nia oan sira komprende?” Nia dehan
tan: “Ha'u iha hakarak boot atu halo matenek kona-ba profesia sira
sai buat ne'ebé ema hotu iha ami-nia rebafiu sira kofiese, se bele
“Loos duni, tuir ha'u-nia hanoin, la iha estudu seluk ne'ebé hatan
di‘ak liu ba tempu nia nesesidade.” “Liuhusi ida ne'e mak ita tenke
prepara ba terus ne'ebé besik ona, no hein ho matan moris ba Jesus
Kristu”

Maske nia mak pregador ida ne'ebé ema konese no hadomi liu iha
lian Franses, depois tempu balu sira suspende Gaussen husi servisu
pastor nian. Ninia sala boot liu mak ne'e: duké igreja nia katesizmu
(livru hanorin fiar nian), livru ida ne'ebé fraku no tuir razionalizmu,
ne'ebé besik la iha fiar metin, nia uza Biblia hodi hanorin joven sira.
Depois nia sai mestre iha eskola teolojia ida, no iha Domingu nia
kontinua ninia servisu nu'udar katekista, ko'alia ba labarik sira no
hanorin sira kona-ba Eskritura. Ninia livru sira kona-ba profesia mos
hamosu interese boot. Husi ninia kadeira profesor nian, liuhusi
imprensa, no iha ninia servisu ne'ebé nia gosta liu nu'udar mestre ba
labarik sira, nia kontinua durante tinan barak atu f6 influénsia boot,
no nia sai instrumentu atu halo ema barak tau atensaun ba estudu
kona-ba profesia sira ne'ebé hatudu katak Na'i nia mai besik ona.

Tha Eskandinavia més ema haklaken mensajen Adventu nian, no
interese boot moris iha fatin barak. Ema barak hadeer husi sira-nia
moris hakmatek ne'ebé la tau kuidadu, atu konfesa no husik sira-nia
sala, no buka perdaun iha Kristu nia naran. Maibé igreja estadu nian

nia klérigu sira hasoru movimentu ne'e, no liuhusi sira-nia influénsia
ema balu ne'ebé haklaken mensajen ne'e tama komarka. Iha fatin
barak, bainhira ema halo nonok pregador sira kona-ba Na'i nia mai
lalais, Maromak hakarak haruka mensajen ne'e, ho dalan milagre nian,
liuhusi labarik ki'ik sira. Tanba sira seidauk to'o idade, estadu nia lei la
bele bandu sira, no sira hetan liberdade atu ko'alia la ho ema ida
hanehan sira.

Movimentu ne'e mosu liu-liu iha ema kiak sira-nia leet, no iha
servisu-na'in sira-nia uma ki'ik mak povu halibur atu rona avizu ne'e.
Labarik-pregador sira rasik barak liu mai husi familia kiak iha uma
ki'ik sira. Balu sira-nia idade foin tinan neen ka ualu; no maske sira-
nia moris hatudu katak sira hadomi Salvadér, no buka atu moris halo
tuir Maromak nia ukun santu sira, normalmente sira hatudu de'it
matenek no kbiit ne'ebé ema haree iha labarik ho idade hanesan ne'e.
Maibé bainhira sira hamriik iha povu nia oin, klaru katak kbiit ida
ne'ebé boot liu sira-nia kbiit natural mak book sira. Sira-nia lian no
hahalok troka, no ho kbiit solene sira f6 avizu kona-ba julgamentu, no
uza Eskritura nia liafuan rasik: “Hamta'uk Maromak, no f6 gloria ba
Nia; tanba Ninia julgamentu nia oras to'o ona” Sira repreende povu
nia sala sira, la'és de'it kondena moris imoral no hahalok aat, maibé
mos repreende moris mundu nian no fila kotuk husi fiar, no f6 avizu
ba sira ne'ebé rona atu halai lalais husi kastigu ne'ebé atu mai.

Povu rona ho nakdedar. Maromak nia Espiritu ne'ebé halo ema
sente sira-nia sala ko'alia ba sira-nia fuan. Ema barak haha buka
Eskritura ho interese foun no klean liu, ema lanu no ema imoral sira
hadi'a sira-nia moris, ema seluk husik sira-nia hahalok bosok, no
servisu ida akontese ne'ebé klaru tebes, to'o igreja estadu nian nia
pastor sira mos tenke rekofiese katak Maromak nia liman iha
movimentu ne'e.

Maromak nia hakarak mak katak ema tenke hato'o notisia kona-ba
Salvadér nia mai iha rai Eskandinavia sira; no bainhira ema halo

378



nonok Ninia atan sira-nia lian, Nia tau Ninia Espiritu iha labarik sira,
atu servisu ne'e bele kumpre. Bainhira Jesus hakbesik ba Jerusalém,
ho ema lubun boot ne'ebé haksolok akompana Nia, ne'ebé hakilar ho
vitoria no hanaruk ai-tahan palmeira, no f6 sai Nia nu'udar David nia
Oan, Farizeu sira ne'ebé laran-moras husu Nia atu halo sira nonok;
maibé Jesus hatan katak buat hotu ne'e kumpre profesia, no se sira
ne'e nonok, fatuk sira rasik sei hakilar. Povu, ne'ebé ta'uk tanba amu-
lulik no ukun-na'in sira-nia ameasa, para sira-nia hakilar haksolok
nian bainhira sira tama Jerusalém nia portaun sira; maibé depois
labarik sira iha Templu nia patiu kontinua kanta, no hanaruk sira-nia

'7?

ai-tahan palmeira, sira hakilar: “Hosana ba David nia Oan!” Mateus
21:8-16. Bainhira Farizeu sira, ho laran-moras boot, dehan ba Nia, “O
rona saida mak sira ne'e dehan?” Jesus hatan, “Loos; imi nunka lee ka:
Husi bebé no oan-susu sira-nia ibun O halo hahi'an sai perfeitu?”
Hanesan Maromak servisu liuhusi labarik sira iha Kristu nia mai dala
uluk nia tempu, nune'e mos Nia servisu liuhusi sira bainhira ema
hato'o mensajen kona-ba Ninia mai dala rua. Maromak nia liafuan
tenke kumpre, katak ema tenke hato'o notisia kona-ba Salvador nia
mai ba povuy, lian no nasaun hotu.

Ba William Miller no ninia kolega servisu sira Maromak f6 knaar
atu haklaken avizu ne'e iha Ameérika. Rai ne'e sai movimentu Adventu
boot nia sentru. Iha ne'e mak anju primeiru nia mensajen nia profesia
kumpre diretamente liu. Miller no ninia kolega sira-nia hakerek to'o
rai sira ne'ebé dook. Iha fatin hotu iha mundu ne'ebé misionariu sira
to'o ona, ema haruka notisia di'ak kona-ba Kristu nia fila mai lalais.
Evanjelhu rohan laek nia mensajen fahe ba fatin dook no luan:
“Hamta'uk Maromak, no 6 gloria ba Nia; tanba Ninia julgamentu nia
oras to'o ona’”

Profesia sira-nia testemunha, ne'ebé hanesan hatudu ba Kristu nia
mai iha 1844 nia primavera, kaer metin povu nia hanoin. Bainhira
mensajen ne'e la'o husi estadu ida ba estadu seluk, iha fatin hotu

interese boot moris. Ema barak fiar katak argumentu sira husi
profesia nia tempu sira loos, no, bainhira sira husik sira-nia orgullu
kona-ba sira-nia hanoin rasik, sira simu lia-loos ne'e ho haksolok.
Pastor balu husik sira-nia hanoin no sentimentu grupu nian, husik
sira-nia salariu no sira-nia igreja, no servisu hamutuk atu haklaken
Jesus nia mai. Maibé pastor ne'ebé simu mensajen ne'e uitoan de'it;
tan ne'e Maromak entrega barak liu ba ema leigu (ema fiar ne'ebé
la'6s pastor) simples sira. Agrikultor sira husik sira-nia to'os, ema
serbisu-liman sira-nia ekipamentu, komersiante sira-nia sasan, ema
profisiondl sira-nia kargu; maibé servisu-na'in sira-nia nimeru ki'ik
nafatin kompara ho servisu ne'ebé tenke halo. Igreja ida ne'ebé la tuir
Maromak no mundu ida ne'ebé toba hela iha aat nia laran sai todan
ba guarda loos sira-nia klamar, no sira simu ho laran tomak kole, kiak
no terus, atu sira bele bolu ema atu arrepende no hetan salvasaun.
Maske Satanas hasoru, servisu ne'e la'o nafatin ba oin, no ema rihun
barak simu lia-loos Adventu nian.

Tha fatin hotu ema rona testemunha ne'ebé buka to'o fuan laran,
ne'ebé f6 avizu ba sala-na'in sira, ema mundu nian no igreja nia
membru sira, atu halai husi kastigu ne'ebé atu mai. Hanesan Joao
Batista, Kristu nia uluk-na'in, pregadoér sira tau baliu iha ai hun nia
abut no husu ema hotu atu f6 fuan ne'ebé tuir laran ne'ebé
arrepende. Sira-nia apelu sira ne'ebé book laran la hanesan loos ho
lia-menon kona-ba dame no seguransa ne'ebé ema rona husi palpitu
sira ne'ebé ema barak gosta; no iha fatin hotu ne'ebé ema hato'o
mensajen ne'e, nia book povu. Eskritura nia testemunha simples no
diretu, ne'ebé Espiritu Santu nia kbiit tama to'o fuan laran, lori
konviksaun todan ida ne'ebé ema uitoan de'it mak bele hasoru tomak.
Ema sira ne'ebé hatete an relijiozu hadeer husi sira-nia seguransa
falsu. Sira haree sira-nia fila kotuk husi fiar, sira-nia moris mundu
nian no laran-la-fiar, sira-nia orgullu no egoizmu. Ema barak buka
Na'i ho arrepende no hatun an. Sira-nia hakarak sira ne'ebé uluk kaer

metin ba buat mundu nian, agora sira tau iha lalehan. Maromak nia
Espiritu hela iha sira-nia leten, no ho fuan ne'ebé sai maus no
hakru'uk, sira hamutuk hakilar: “Hamta'uk Maromak, no {6 gloria ba
Nia; tanba Ninia julgamentu nia oras to'o ona”

Sala-na'in sira husu ho tanis: “ha'u tenke halo saida atu hetan
salvasaun?” Sira ne'ebé uluk moris ho bosok hakarak tebes atu selu
fali buat ne'ebé sira hola sala. Sira hotu ne'ebé hetan dame iha Kristu
hakarak tebes haree ema seluk moés hetan bensaun ne'e. Aman-inan
sira-nia fuan fila ba sira-nia oan sira, no oan sira-nia fuan ba sira-nia
aman-inan sira. Orgullu no laran-taka nia parede sira monu. Ema
halo konfisaun husi fuan laran, no familia nia membru sira servisu ba
sira ne'ebé besik no doben liu sira-nia salvasaun. Dala barak ema rona
lian orasaun ho laran tomak ba ema seluk. Tha fatin hotu iha klamar
sira ho terus klean ne'ebé husu ba Maromak. Ema barak funu iha
orasaun kalan tomak atu hetan fiar metin katak sira-nia sala rasik
hetan perdaun ona, ka ba sira-nia familia ka vizifiu sira-nia
konversaun.

Ema husi klase hotu mai lubun-lubun ba Adventista sira-nia
enkontru. Riku no kiak, aas no ki'ik, tanba razaun oioin, hakarak tebes
rona rasik doutrina kona-ba Kristu nia mai dala rua. Na'i kaer hela
espiritu hasoru nian bainhira Ninia atan sira esplika sira-nia fiar nia
razaun sira. Dala balu instrumentu ne'e fraku; maibé Maromak nia
Espiritu fo6 kbiit ba Ninia lia-loos. Ema sente anju santu sira-nia
prezensa iha enkontru sira ne'e, no loron-loron ema barak aumenta
ba ema fiar sira. Bainhira ema hato'o fali prova sira kona-ba Kristu nia
mai lalais, ema lubun boot tebes rona liafuan solene sira ne'e ho
nonok tomak, hanesan la dada iis. Lalehan no rai hanesan hakbesik ba
malu. Ema sente Maromak nia kbiit iha katuas sira, joven sira no ema
idade klaran sira. Ema fila ba sira-nia uma ho hahi'an iha sira-nia
ibun, no lian haksolok ne'e rona iha kalan nia anin hakmatek. La iha

ema ida ne'ebé tuir enkontru sira ne'e bele haluha buat sira ne'e,
ne'ebé interesante tebes.

Bainhira ema haklaken tempu loloos ida ba Kristu nia mai, ida ne'e
hamosu hasoru boot husi ema barak husi klase hotu, husi pastor iha
pulpitu to'o sala-na'in ne'ebé la tau kuidadu liu, ne'ebé barani hasoru
Lalehan. Profesia nia liafuan kumpre: “iha loron ikus sira ema
hamnasa-na'in sira sei mai, la'o tuir sira-nia hakarak rasik, no dehan:
Ninia mai nia promesa iha ne'ebé? Tanba husi bei-ala sira toba ona,
buat hotu kontinua hanesan husi kriasaun nia haha” 2 Pedro 3:3, 4.
Ema barak ne'ebé hatete an katak sira hadomi Salvador, deklara katak
sira la hasoru doutrina kona-ba Kristu nia mai dala rua; sira la
konkorda de'it ho tempu loloos ne'e. Maibé Maromak nia matan
ne'ebé haree buat hotu lee sira-nia fuan. Sira la hakarak rona kona-ba
Kristu nia mai atu julga mundu ho justisa. Sira mak atan sira ne'ebé la
laran-metin, sira-nia hahalok sira la bele hamriik iha Maromak nia oin
ne'ebé buka ema nia fuan, no sira ta'uk atu hasoru sira-nia Na'i.
Hanesan Judeu sira iha Kristu nia mai dala uluk nia tempu, sira la
prontu atu simu Jesus. Sira la'0s de'it la hakarak rona argumentu
klaru sira husi Biblia, maibé sira més hamnasa sira ne'ebé hein hela
Na'i. Satanas no ninia anju sira haksolok, no sira hamoe Kristu no anju
santu sira katak ema sira ne'ebé hatete an Ninia povu hadomi Nia
uitoan tebes, to'o sira la hakarak Ninia mosu mai.

“La iha ema ida hatene loron ka oras” mak argumentu ne'ebé sira
ne'ebé rejeita fiar Adventu nian uza dala barak liu. Eskritura dehan:
“kona-ba loron no oras ne'e la iha ema ida hatene, anju lalehan nian
sira mos lae, maibé Ha'u-nia Aman mesak” Mateus 24:36. Sira ne'ebé
hein hela Na'i fo esplikasaun klaru no hanesan malu kona-ba testu
ne'e, no hatudu ho klaru oinsa sira-nia inimigu sira uza testu ne'e
sala. Kristu ko'alia liafuan sira ne'e iha konversa importante ida ho
Ninia eskolante sira iha foho Oliveira, depois Nia sai husi Templu ba
dala ikus. Eskolante sira husu ona: “saida mak O-nia mai nia sinal, no

mundu nia rohan nian?” Jesus f6 sinal sira ba sira, no dehan: “bainhira
imi haree buat sira ne'e hotu, hatene katak ne'e besik ona, to'o iha
odamatan.” Versikulu 3, 33. Ita la bele uza Salvador nia liafuan ida atu
hamate ninia liafuan seluk. Maske la iha ema ida hatene Ninia mai nia
loron ka oras, Nia hanorin no ezije ita atu hatene bainhira mak Ninia
mai besik ona. Nia hanorin tan ita katak, se ita la tau atensaun ba
Ninia avizu, no la hakarak ka la tau kuidadu atu hatene bainhira mak
Ninia mai besik ona, ida ne'e sei lori mate ba ita, hanesan mos ba sira
ne'ebé moris iha Noé nia tempu, ne'ebé la hatene bainhira mak bee-
sa'e boot atu mai. No ai knanoik iha kapitulu hanesan, ne'ebé
kompara atan laran-metin ho atan la laran-metin, no hatudu kastigu
ba ida ne'ebé dehan iha ninia fuan laran, “Ha'u-nia na'i tarde atu mai”,
hatudu oinsa Kristu sei haree no selu sira ne'ebé Nia hetan hein ho
matan moris no hanorin kona-ba Ninia mai, no sira ne'ebé nega. Nia
dehan: “Tan ne'e, matan moris ba” “Bensaun ba atan ne'e, ne'ebé
ninia na'i, bainhira nia mai, sei hetan nia halo hanesan ne'e” Versikulu
42, 46. “Tan ne'e, se 6 la matan moris, Ha'u sei mai ba 6 hanesan
na'ok-teen ida, no 6 sei la hatene iha oras saida mak Ha'u sei mai ba
07 Apokalipse 3:3.

Paulo ko'alia kona-ba ema grupu ida ne'ebé Na'i nia mosu mai sei
to'o ba sira derepenti, bainhira sira la hein. “Na'i nia loron mai
hanesan na'ok-teen ida iha kalan. Tanba bainhira sira dehan: Dame
no seguransa; entaun harahun derrepente mai ba sira, . . . no sira sei
la halai sees” Maibé nia dehan tan, ba sira ne'ebé tau atensaun ba
Salvador nia avizu: “Imi, maun-alin sira, la'6s iha nakukun, atu loron
ne'e hetan imi hanesan na'ok-teen ida. Imi hotu mak naroman nia oan
sira, no loron nia oan sira: ita la'és kalan nian, ka nakukun nian” 1
Tesalonika 5:2-5.

Nune'e sira hatudu katak Eskritura la f6 razaun ba ema atu hela
nafatin la hatene kona-ba Kristu nia mai besik ona. Maibé sira ne'ebé
buka de'it razaun ida atu rejeita lia-loos taka sira-nia tilun ba

esplikasaun ne'e, no liafuan “La iha ema ida hatene loron ka oras”
kontinua sai husi goza-na'in ne'ebé barani nia ibun, no mos husi ema
ne'ebé hatete an Kristu nia pastor. Bainhira povu hadeer, no hahu
husu kona-ba salvasaun nia dalan, mestre relijiaun nian sira tama iha
sira no lia-loos nia leet, no buka atu hakmatek sira-nia ta'uk hodi
esplika sala Maromak nia liafuan. Guarda sira ne'ebé la laran-metin
servisu hamutuk ho bosok-na'in boot nia servisu, hakilar, Dame,
dame, bainhira Maromak la ko'alia dame. Hanesan Farizeu sira iha
Kristu nia tempu, ema barak la hakarak tama rasik ba reinu lalehan,
no sira taka dalan ba sira ne'ebé atu tama. Maromak sei husu sira atu
hatan ba klamar sira ne'e nia ran.

Sira ne'ebé hatun an no f6 an liu iha igreja sira mak normalmente
simu uluk mensajen ne'e. Sira ne'ebé estuda rasik Biblia la bele la
haree katak hanoin kona-ba profesia ne'ebé ema barak kaer la tuir
Eskritura; no iha fatin hotu ne'ebé klérigu sira-nia influénsia la ukun
povu, iha fatin hotu ne'ebé povu buka rasik Maromak nia liafuan,
doutrina Adventu nian presiza de'it atu kompara ho Eskritura atu
hametin ninia autoridade husi Maromak.

Ema barak hetan persegisaun husi sira-nia maun-alin ne'ebé la
fiar. Atu kaer nafatin sira-nia fatin iha igreja, ema balu simu atu
nonok kona-ba sira-nia esperansa; maibé ema seluk sente katak
laran-metin ba Maromak bandu sira atu subar nune'e lia-loos sira
ne'ebé Nia entrega ba sira atu kuidadu. La'és uitoan mak igreja hasai
husi komufhaun ho razaun ida de'it: tanba sira f6 sai sira-nia fiar
kona-ba Kristu nia mai. Ba sira ne'ebé hasoru provasaun ne'e ba sira-
nia fiar, profeta nia liafuan sira iha folin boot tebes: “Imi-nia maun-
alin sira ne'ebé odi imi, ne'ebé duni sai imi tanba Ha'u-nia naran,
dehan: Husik NAI hetan gloria: maibé Nia sei mosu ba imi-nia ksolok,
no sira sei moe.” Isaias 66:5.

Maromak nia anju sira haree hela ho interese klean liu rezultadu
husi avizu ne'e. Bainhira igreja sira, iha jeral, rejeita mensajen ne'e,

anju sira fila kotuk ho laran triste. Maibé iha ema barak ne'ebé
seidauk hetan provasaun kona-ba lia-loos Adventu nian. Ema barak
hetan lohi husi sira-nia la'en, feen, aman-inan ka oan sira, no sira
halo ema ne'e fiar katak rona de'it erezia hanesan ne'ebé Adventista
sira hanorin mos sala ida. Maromak haruka anju sira atu kuidadu ho
laran-metin klamar sira ne'e, tanba naroman seluk sei nabilan ba sira
husi Maromak nia kadunan.

Ho hakarak ne'ebé la bele hatete, sira ne'ebé simu ona mensajen
ne'e hein ho matan moris sira-nia Salvadér nia mai. Tempu ne'ebé
sira hein atu hasoru Nia besik ona. Sira hakbesik ba oras ne'e ho
hakmatek no solene. Sira deskansa iha komunaun furak ho Maromak,
hanesan sinal ida husi dame ne'ebé sei sai sira-nian iha futuru
nabilan. La iha ema ida ne'ebé hetan esperansa no fiar ida ne'e bele
haluha oras furak sira hein nian. Durante semana balu molok tempu
ne'e, barak liu husik servisu mundu nian. Ema fiar sira ne'ebé loos
buka hatene ho kuidadu sira-nia fuan nia hanoin no sentimentu ida-
idak, hanesan sira toba hela iha sira-nia kama mate nian no oras balu
tan sira sei taka sira-nia matan ba mundu nia buat sira. Sira la halo
“ropa ba sa'e lalehan” (haree Apéndise); maibé sira hotu sente
nesesidade atu iha prova iha laran katak sira prontu atu hasoru
Salvador; sira-nia ropa mutin mak klamar nia moos—karakter ne'ebé
hamoos ona husi sala liuhusi Kristu nia ran ne'ebé selu sala. Di'ak liu
se Maromak nia povu sira ne'ebé hatete an nune'e sei iha nafatin
espiritu hanesan atu buka hatene sira-nia fuan, fiar hanesan ne'ebé
metin no ho laran tomak. Se sira kontinua nune'e hatun an iha Na'i
nia oin no hato'o sira-nia husu iha kadunan laran-luak nian, sira sei
iha esperiénsia ida ne'ebé riku liu fali buat ne'ebé sira iha agora.
Orasaun uitoan liu, sente loos sala nian uitoan liu, no la iha fiar moris
halo ema barak la iha grasa ne'ebé ita-nia Hola-na'in prepara ho riku
tebes.

Maromak hakarak koko Ninia povu. Ninia liman taka sala ida iha
sura profesia nia tempu sira. Adventista sira la hetan sala ne'e, no
sira-nia inimigu sira ne'ebé matenek liu mos la hetan. Sira ne'e dehan:
“Imi-nia sura kona-ba profesia nia tempu sira loos. Eventu boot ida
atu akontese; maibé la'60s buat ne'ebé Sr. Miller hatete; ne'e mak
mundu nia konversaun, la'ds Kristu nia mai dala rua” (Haree
Apéndise.)

Tempu ne'ebé sira hein liu ba, no Kristu la mosu atu salva Ninia
povu. Sira ne'ebé ho fiar no domin loos hein ona sira-nia Salvador,
hetan dezapontamentu moruk ida. Maibé Maromak nia planu kumpre
hela; Nia koko hela sira ne'ebé hatete an katak sira hein Ninia mosu
mai sira-nia fuan. Iha sira-nia leet iha ema barak ne'ebé hakat ba oin
de'it tanba ta'uk, la ho motivu aas liu. Sira-nia fiar ne'ebé sira hatete
la book sira-nia fuan ka sira-nia moris. Bainhira eventu ne'ebé sira
hein la akontese, ema sira ne'e deklara katak sira la dezapontadu; sira
nunka fiar katak Kristu sei mai. Sira mak uluk liu atu hamnasa ema
fiar loos sira-nia triste.

Maibé Jesus no lalehan nia exérsitu tomak haree ho domin no
laran-sadi'a ba sira ne'ebé hetan provasaun no laran-metin, maske
dezapontadu. Se bele loke kortina ne'ebé fahe mundu ne'ebé ita
haree, ema sei haree anju sira hakbesik ba klamar metin sira ne'e no
proteje sira husi Satanas nia rama sira.

